
Kecelakaan Bagi Peninggal Solat
(23 Oktober 2020M/ 6 Rabi’ul Awwal 1442H)

Sidang Jumaat yang dirahmati Allah sekalian,

Marilah kita berusaha meningkatkan lagi takwa dengan melaksanakan
segala perintah-Nya dan meninggalkan semua larangan-Nya. Mimbar
pada hari ini ingin membicarakan mengenai gejala meninggalkan solat
yang semakin berleluasa dan tidak diendahkan oleh segelintir

masyarakat.

Asas utama sebagai tonggak dalam kehidupan umat Islam yang beriman
kepada Allah SWT adalah solat. ‘Solat merupakan tiang agama, maka
barangsiapa mendirikannya bermakna mendirikan agama, barangsiapa
meninggalkannya bermakna meruntuhkan agama.” Demikianlah maksud
beberapa hadis yang menegaskan tentang kepentingan solat dalam

kehidupan seorang muslim.

Perintah yang agung ini apabila tidak dilaksanakan maka agama akan
terus hilang. Sebagaimana peringatan Nabi Muhammad ;%3 dalam

sebuah hadis yang bermaksud:

Maksudnya: “Demi sesungguhnya ikatan Islam akan terlerai seutas demi
seutas, dan setiap kali ikatan itu terlerai, maka manusia akan berpaut
pada ikatan yang seterusnya. Ketahuilah bahawa simpul yang pertama
akan terlerai adalah pemerintahan Islam dan simpulan terakhir adalah

solat”. (Hadis Riwayat Ibnu Hibban)
Sidang Jumaat yang berbahagia,

Terdapat banyak ancaman kepada manusia yang meninggalkan solat.

Antaranya yang dirakamkan dalam Surah al-Maa’un ayat 4 dan 5:

Maksudnya: “(Kalau orang yang demikian dikira dari bilangan orang-
orang yang mendustakan agama), maka kecelakaan besar bagi orang-

orang Ahli Solat (iaitu) mereka yang berkeadaan lalai daripada

menyempurnakan solatnya.”

Sidang Jumaat yang dirahmati Allah sekalian,

Rasulullah # amat bimbang umatnya akan mengabaikan solat selepas
kewafatannya. Kini apa yang dibimbangi Baginda telah pun berlaku.
Mutakhir ini ramai umat Islam mengabaikan amalan-amalan agama
khasnya solat. Syeikh Daud Abdullah Al-Fathoni <V 4s>; di dalam

kitabnya"c?&aﬁl 333.3" menyebut:

“Meninggalkan solat adalah semungkar-mungkar perkara yang
mungkar, sebesar-besar dosa yang ada dan sekeji-keji benda yang

haram.”
Sidang Jumaat yang dikasihi Allah sekalian,
Mereka yang meninggalkan solat tanpa sebarang keuzuran merupakan

manusia yang hina dan sesat. Jiwa mereka tidak akan tenteram walau

nampak tenang. Kehidupan dirundung pelbagai jenis masalah.

Pelik, apabila ada di antara kita yang menonton berjam-jam perlawanan
bola sepak tetapi tidak mampu berdiri, rukuk dan sujud kepada Allah

SWT walau sekadar 10 minit.

Aneh, ada yang berupaya membawa kakinya berjalan-jalan di pasar raya
besar, tetapi kaki yang sama tidak mampu menjejaki ke rumah Allah yang

Maha Besar walau seketika.

Sedarlah semua, di hari akhirat kelak, amalan pertama yang akan dihisab
di hadapan Allah SWT adalah solat. Sebagaimana Rasulullah & pernah

bersabda dengan maksud:

“Sesunguhnya amal ibadah seseorang hamba yang pertama akan
dihisab pada hari khiamat ialah solat. Sekiranya baik maka dia akan
lulus dan berjaya. Tetapi sekiranya gagal pada tahap ini maka

sesungguhnya dia akan mengalami kekecewaan dan kerugian.
(Hadis Riwayat at-Tirmizi)
Sidang Jumaat yang dikasihi Allah sekalian,

Sebagai kesimpulan khutbah hari ini, suka khatib memperingatkan:

Pertama: Solat merupakan ibadah yang pertama dinilai oleh Allah B



Mo SSiud éb OEM=S 1ddas

Kedua: Sebanyak mana pun amal ibadah yang kita lakukan seperti
berpuasa dan berzakat namun meninggalkan solat hidup akan menjadi

sia-sia, di dunia dan di akhirat.

Sesungguhnya ketenangan itu akan hadir apabila kita dekat dengan
rahmat Allah SWT dan keresahan itu akan hadir jika diri jauh dari redha
Allah SWT.

Khutbah Kedua
(Bulan Oktober 2020)

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertagwa
kepada Allah SWT dengan mematuhi segala perintah-Nya dan menjauhi
segala larangan-Nya.

Pada saat yang penuh barakah ini, marilah kita lafazkan kalimah
41\,-1@\. Kita panjatkan setinggi-tinggi kesyukuran atas segala nikmat-
Nya termasuklah harta-benda yang dikurniakan Allah SWT.

Di samping itu, marilah kita memperbanyakkan selawat ke atas Nabi

Muhammad % sebagai melaksanakan perintah Allah SWT dalam Surah
al-Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi
milik penuh Majlis Agama Islam Pulau Pinang (MAINPP) iaitu Zakat
Pulau Pinang dan Wakaf Pulau Pinang (WPP).

Ya Allah, rahmatilah mereka yang sentiasa mengutamakan kebajikan
sosial melalui instrumen zakat dan wakaf. Berkatilah hidup mereka
yang sentiasa memudahkan kehidupan masyarakat.”

